
     B O S N I A  A N D  H E R Z E G O V I N A
     MINISTRY OF FOREIGN TRADE AND 

   ECONOMIC RELATIONS


Na osnovu člana 61. stav (2) Zakona o upravi (“Službeni glasnik BiH”, br. 32/02, 102/09 i 72/17) i Zaključka Vijeća ministara Bosne i Hercegovine sa 31. sjednice, održane 07.12.2023. godine, ministar vanjske trgovine i ekonomskih odnosa Bosne i Hercegovine,  d o n o s i 

O D L U K U

o poništenju Konkursa za izbor i imenovanje tri člana Vijeća za državnu pomoć 
Bosne i Hercegovine
Član 1.

(Predmet Odluke)
Odlukom o poništenju Konkursa za izbor i imenovanje tri člana Vijeća za državnu pomoć Bosne i Hercegovine, raspisanom u skladu sa članom 7. stav (1) tačka a) Zakona o sistemu državne pomoći u Bosni i Hercegovini („Službeni glasnik BiH“, br. 10/12 i 39/20) i člana 8. Zakona o ministarskim imenovanjima, imenovanjima Vijeća ministara i drugim imenovanjima Bosne i Hercegovine („Službeni glasnik BiH“, broj 07/03), objavljenom u „Službenom glasniku BiH“, web-stranici Ministarstva, dnevnim novinama: Nezavisne novine, Oslobođenje i Večernji list, dana 11.04.2023. godine i „Službenom glasniku Brčko distrikta BiH“, dana 14.04.2023. godine, poništava se predmetni konkurs u cjelosti. 

Član 2.

(Utvrđene obaveze)
Ovom odlukom obavezuje se Odsjek za kadrovske poslove Sektora za pravne i opće poslove da predmetnu odluku dostavi Komisiji za izbor i imenovanje tri člana Vijeća za državnu pomoć Bosne i Hercegovine. 

Član 3.

(Stupanje na snagu)
Ova odluka stupa na snagu danom donošenja i objavljuje se „Službenom glasniku BiH“, „Službenom glasniku Brčko distrikta BiH“, web-stranici Ministarstva, dnevnim novinama: Nezavisne novine, Oslobođenje i Večernji list. 
Broj: 11-2-34-3737-       /23                                                                           MINISTAR
Sarajevo, 20.12.2023. godine                                                                       Staša Košarac 
OBRAZLOŽENJE

ODLUKE O PONIŠTENJU KONKURSA ZA IZBOR I IMENOVANJE 
TRI ČLANA VIJEĆA ZA DRŽAVNU POMOĆ
 BOSNE I HERCEGOVINE

Pravni osnov za donošenje ove odluke sadržan je u članu 61. stav (2) Zakona o upravi („Službeni glasnik BiH“, br. 32/02, 102/09 i 72/17) u kojem je, između ostalog, propisano da rukovoditelj organa uprave predstavlja organ uprave, donosi propise i izdaje druge akte za koje je ovlašten i preduzima druge mjere iz nadležnosti organa uprave, te odlučuje u skladu sa Zakonom o pravima, obavezama i odgovornostima državnih službenika i zaposlenih u vršenju službe.

Također, predmetna odluka se donosi i na osnovu Zaključka Vijeća ministara Bosne i Hercegovine sa 31. sjednice, održane 07.12.2023. godine, kojim je Ministarstvo vanjske trgovine i ekonomskih odnosa Bosne i Hercegovine zaduženo da poništi Konkursnu proceduru za izbor i imenovanje tri člana Vijeća za državnu pomoć Bosne i Hercegovine i pokrene novu konkursnu proceduru za izbor i imenovanje tri člana Vijeća za državnu pomoć Bosne i Hercegovine. 

